
Chitraketukrita Shiva Prarthana

சித்ரகேதுக்ரு’தா ஶிவப்ரார்த²நா

ப⁴க்தி ப்ரதா³நஸமயோऽயமுமாஸஹாய
த்வத்பாத³பத்³மப⁴ஜநேந நிரந்தராயம் ।
த்வய்யேவ ப⁴க்திரகி²லாக⁴விநாஶநாய
தே³ஹி ப்ரஸீத³ ப⁴க³வந் ஶரணாக³தாய ॥ 110॥
த்வத்பாத³பத்³மமகரந்த³ரஸாபி⁴ஷிக்தம்
மச்சித்தப்⁴ரு’ங்க³மஸக்ரு’த் குரு ஶர்வ ஶம்போ⁴ ।
மத்ப்ரார்த²நீயமிஹ நாந்யது³மாஸஹாய
த⁴ந்யோऽஸ்மி தேந த⁴நிகோऽஸ்மி ஜக³த்த்ரயேऽபி ॥ 111॥
யத்³யந்மமாபி⁴லஷிதம் தது³மாஸஹாய ஸித்³த⁴ம்
த்வத³ங்க்⁴ரிகமலார்சநப⁴க்திலேஶாத் ।
அந்யந்ந வாஞ்சி²தமபீஶ கிமஸ்தி லோகே
த்வத்³ப⁴க்திது³ர்லப⁴மிதி ப்ரதிபா⁴தி நித்யம் ॥ 112॥
ஆகாங்க்ஷா ஶிவநாமமாத்ரப⁴ஜநே ப⁴ஸ்மத்ரிபுண்ட்³ரே ததா²
ருத்³ராக்ஷாப⁴ரணேऽபி ஶங்க³விலஸல்லிங்கா³ர்சநேऽபி ப்ரபோ⁴ ।
லிங்கா³ராத⁴நஸாத⁴நேஷ்வபி முஹுர்லிங்க³ப்ரணாமேऽபி மே
லிங்கா³லோகநலோலமேவ ஸததம் சித்தம் மமாஸ்து ப்ரபோ⁴ ॥ 113॥
மந்நேத்ராம்பு³ஜக்ரு’த்யமஸ்து ஸததம் பி³ல்வாதி³காப்⁴யர்சிதா-
பாராநங்க³விஹாரப⁴ங்க³விலஸல்லிங்கா³ர்சநாலோகநம் ।
தேநைதஞ்ஜநநம் ச த⁴ந்யமிதி மே பு³த்³தி: ⁴ ப்ரவ்ரு’த்³தா⁴ முஹு:
பூ⁴யாதி³த்யநுவாஸரம் ப⁴வது மே ஸம்ப்ரார்த²நீயம் ப்ரபோ⁴ ॥ 114॥
ஶ்ரோத்ரஸ்யாபி ந க்ரு’த்யமந்யத³து⁴நா விஶ்வேஶபூஜாகதா²-
பீயூஷார்ணவபாநமேவ முஹுரப்யத்யாத³ரேணாந்வஹம் ।
தத்க்ரு’த்யம் தத³பாரபுண்யஜலதௌ⁴ ப்ராப்யம் ததே³வாந்தகம்
தூ³ரீகர்துமலம் ததே³வமஸக்ரு’த் ஸர்வார்த²ஸித்³தி⁴ப்ரத³ம் ॥ 115॥

க்ரு’த்யம் மத்கரயோர்மஹேஶ்வர மஹாலிங்கா³லயப்ரோக்ஷணம்
லிங்கா³ப்⁴யங்க³விலேபநம் ச விலஸத்பஞ்சாம்ரு’தாஸேசநம் ।
உத்பு²ல்லாமலகுந்த³பங்கஜலஸத்³பி³ல்வீத³லாப்⁴யர்சநம்
கர்பூராக³ருஸாரகர்த³மலஸத்பாடீரஸாரார்பணம் ॥ 116॥
க்ஷீராந்நார்பணதூ⁴பதீ³பவிலஸந்நீராஜநாத்³யர்பணம்
ரத்நச்ச²த்ரஸமர்பணம் ச விபுலஶ்ரீசாமராத்³யர்பணம் ।
யச்சாமீகரத³ர்பணார்பணமபி ப்ராய: ப்ரணாமார்பணம்
க்ரு’த்யம் மத்கரயோர்ப⁴வத்வநுதி³நம் கௌ³ரீவிஹாராத³ர ॥ 117॥
ஜிஹ்வாக்ரு’த்யமுமாஸஹாயசரணாம்போ⁴ஜார்சநாராத⁴ந-
த்⁴யாநாநுஸ்மரணப்ரபா⁴வகத²நம் தந்நாமஸங்கீர்தநம் ।
தத்³கௌ³ரீரமணோபஹாரஸுரஸவ்யாக்²யாநமப்யாத³ராத்
தத்பூஜாகரணாநுவாத³நமபி ஶ்ரீநீலகண்ட² த்⁴ருவம் ॥ 118॥
நாஸாக்ரு’த்யமுமாஸஹாயசரணாம்போ⁴ஜார்சிதாத்யுல்லஸ-

த்³பி³ல்வீபல்லவபு²ல்லநீலகமலாமோத³க்³ரஹஸ்தத்கர: ।
உக்³ராநுக்³ரஹத:ஸமக்³ரத இதி ஜ்ஞேயோ மஹாநுக்³ரஹோ
ஹாராஹாரஸுக³ந்த⁴ஸுந்த³ரமித³ம் நாஸாபுடம் தூ⁴ர்ஜடே ॥ 119॥
ப்ரணாமவ்யாஜேந ஸ்மரஹர ப⁴வத்பாத³ரஜஸ:

ஶிரோமல்லக்ரீடா³ம் ஸக்ரு’த³பி கரோது ப்ரணயத: ।
ஶிர:க்ரு’த்யம் தாவத்³ப⁴வதி க²லு தேநைவ தரஸா ந
ஸா கிம் மோக்ஷஶ்ரீரமணமபி மாமேவ குருதே ॥ 120॥
க்ரு’த்யம் ந மே சரணயோரபி ஶங்கராந்யத்
ஶ்ரீகாஶிகாநக³ரஸஞ்சரணாலஸௌ தௌ ।
ஸ்யாதாமத: பரமுமாரமணாநுவாரம் க்ரு’த்யம்
ததே³வ ந தயோரபி கிம் விஶிஷ்ய ॥ 121॥
ஶம்போ⁴ பா⁴லதலம் விபூ⁴திவிலஸத்³ரேகா²ங்கிதம் ஸர்வதா³
ஸ்யாதே³தேந நவேந்து³க²ண்ட³லலிதம் பா⁴லம் ப⁴வேத் தாவதா ।
தத்க்ரு’த்யம் ச ஸமாப்தமேவமஸக்ரு’த் தத் ப்ரார்த²நீயம் த்வயா
கர்தவ்யம் க²லு பூர்ணமேவ ப⁴க³வந் ஸம்பூர்ணகாம ப்ரபோ⁴ ॥ 122॥
அர்தி²ப்ரார்தி²தமர்த²ஜாதமஸக்ரு’த்³தா³தும் ஸமர்தோ² ப⁴வாந்
ஶம்போ⁴ ஶாம்ப⁴வவத்ஸலாதிகருணாந்யேதஸ்ய ஸர்வாண்யபி ।

த்வந்நாமஸ்மரணார்சநாதி³நிரதாந்யேவாத³ராத் ஸந்து மே
தாந்யேவாஸ்மத³பீ⁴ஷ்டஸித்³தி⁴ப²லதா³நீதி ஸ்மராமி த்⁴ருவம் ॥ 123॥
அஸ்மத்ஸந்ததிரப்யநந்தவிப⁴வைர்பா⁴வை: ப்ரபூ⁴தைர்யுதா
லிங்கா³ராத⁴நஸாத⁴நோத்³யதமதி:ஸா காலகாலார்சநாத் ।
காலாத்³பீ⁴திமபாஸ்ய மௌநிநிகராஶாஸ்யாஶு பஞ்சாஸ்ய தே
தாவத்புண்யகதா:² ஶ‍்ரு’ணோது ஸததம் ஸம்பத்ப்ரவ்ரு’த்³தா⁴ऽபி ஸா ॥ 124॥
அஸ்மாபி:⁴ ஶிவலிங்க³பூஜநப²லம் ப்ராப்தம் ஶ்ருதேர்யச்ச்²ருதம்
தந்நாராயணவாக்பதிப்ரப்⁴ரு’திபி⁴ர்முஹு:ஸாத³ரம் ।
த⁴ந்யோऽயம் ஶிவபூஜக ஸ்த்ரிபு⁴வநாராத்⁴யோऽயமித்யுச்யதே
நித்யம் மத்ஸத³நாரபி க்³ரு’ஹவ்யாபாரஸாராத³ரை: ॥ 125॥
பூ⁴லோகோऽப்யது⁴நா மஹேஶக்ரு’பயா கைலாஸ ஏவாப⁴வத்
நந்தீ³ஶப்ரமுகா²ஶ்ச ஸந்ததமுமாகாந்தார்சநே ஸாத³ரம் ।
மந்த³ம் மந்த³ரமேத்ய ஸுந்த³ரதரம் வீரேஶ்வராராத⁴கோ த⁴ந்யோ
த⁴ந்யதமோऽயமித்யநுதி³நம் மாம் ப்ரஸ்துவந்தீத்யத: ॥ 126॥
ஶிவ ஶிவ ஶிவ ஶம்போ⁴ சந்த்³ரமௌலே கபர்தி³ந்
அநலவிமலகாலாபா³லலீலாவிலாஸ ।
வஸ வஸ வஸ வாஸே மந்மநஸ்யேவ லாஸ்யம் குரு
குரு குரு கௌ³ரீம் ஸந்நிவேஶ்யாங்கபா⁴கே³ ॥ 127॥
- -

உத்பு²ல்லம் மம மாநஸாம்பு³ஜவரம் தத்கர்ணிகாயாம் ஶிவா-
மாலிங்க³யாந்வஹமாத³ரேண கி³ரிஜாஜாநே ஶிவோமாபதே ।
பாஹீதி ஶ‍்ரு’ணு தத்கராம்பு³ஜமஹாவீணாம் க்³ரு’ஹீத்வா க்ஷணம்
தந்த்ரீவாத³நலாலஸ: ஶிவ ஶிவே கல்யாணகௌ³ரீதி ச ॥ 128॥
॥ இதி ஶிவரஹஸ்யாந்தர்க³தே சித்ரகேதுக்ரு’தா ஶிவப்ரார்த²நா ஸம்பூர்ணா ॥
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । உத்தரார்த⁴ம் ।அத்⁴யாய: 22। 110-

128 ॥

Citraketu சித்ரகேது (a Śaiva king ஶைவராஜ) prays to Śiva ஶிவ to grant him utmost

devotion towards Him.

